
Arbudabhagavati Stotram

ಅರ್ಬುದಾಭಗವತೀಸ್ತೋತ್ರಮ್ 

ಶ್ಯಾಮಾಂ ದಿನಾದ್ಯಯಜನೇರುಣ -ಪದ್ಮರಾಗಾಂ
ದೇವೀಂ ಪ್ರದೋಷಸಮಯೇ ಚಹಿರಣ್ಯವರ್ಣಾಮ್  ।

ಸಂವಿತ್ಪ್ರಭಾಂ  ಸಕಲಮೂರ್ತಿಷುನಿರ್ವಿಕಲ್ಪಾಂ
ತಾಮರ್ಬುದಾಂಭಗವತೀಂ ಪ್ರಣತೋಽಸ್ಮಿ  ಭಕ್ತ್ಯಾ  ॥ ೧॥

ಸೌಮ್ಯಾಂ  ಸದಾಹೃದಿ ಸತಾಂಲಲಿತಸ್ವರೂಪಾಂ
ಕ್ರೂರಾಂ ಚದುಷ್ಟಮನಸಾಂ ಧೃತಘೋರರೂಪಾಮ್ ।

ಶೂಲಾಸಿಪಾತ್ರ -ಫಣಿಪಾಶಕರಾಂ ಪರಾಂಬಾಂ
ತಾಮರ್ಬುದಾಂಭಗವತೀಂ ಪ್ರಣತೋಽಸ್ಮಿ  ಭಕ್ತ್ಯಾ  ॥ ೨॥

ಬ್ರಹ್ಮಾದಿಪಂಚ  -ಸಮಲಂಕೃತ -ಮಂಚ-ಮಧ್ಯಾಂ
ಜ್ಞಾನಕ್ರಿಯಾಬಲವತೀಂ   ಜನಿತಾಂಡಕೋಟಿಮ್ ।

ಕೈವಲ್ಯಧಾಮಫಲ -ಧಾರಣ-ಕಲ್ಪವಲ್ಲೀಂ 
ತಾಮರ್ಬುದಾಂಭಗವತೀಂ ಪ್ರಣತೋಽಸ್ಮಿ  ಭಕ್ತ್ಯಾ  ॥ ೩॥

ಸಿದ್ಧಾಂ  ವಶಿಷ್ಠಭೃಗುಗೌತಮ -ಸಿದ್ಧಿದಾತ್ರೀಂ 
ನಿತ್ಯಾಚಲೇಶ್ವರ  -ನಿರೀಕ್ಷಣಚಂಚಲಾಕ್ಷೀಮ್  ।

ಸಿಂಹಾಧಿರೂಢಸುಮುಖೀಂ ಶಶಿಖಂಡಮೌಲಿಂ
ತಾಮರ್ಬುದಾಂಭಗವತೀಂ ಪ್ರಣತೋಽಸ್ಮಿ  ಭಕ್ತ್ಯಾ  ॥ ೪॥

ವಾತ್ಸಲ್ಯಸಾರಪರಿಪೂರ್ಣ  -ವಿಶಾಲನೇತ್ರಾಂ
ಯೋಗೀಶಸೇವಿತ-ಕುಲಾಮೃತವೃಷ್ಟಿರೂಪಾಮ್  ।

ಷಟ್ಪದ್ಮಕಾನನಚರಾಂ   ಪ್ರಣವ -ದ್ವಿರೇಫಾಂ
ತಾಮರ್ಬುದಾಂಭಗವತೀಂ ಪ್ರಣತೋಽಸ್ಮಿ  ಭಕ್ತ್ಯಾ  ॥ ೫॥

ಶ್ರೀಮದ್ ಯತೀಂದ್ರ -ಪರಿಭಾವಿತ-ಬ್ರಹ್ಮರೂಪಾಂ 
ಗುಹ್ಯೋಪದೇಶಕುಶಲಾಂ  ಗಿರಿಗರ್ಭವಿಷ್ಟಾಮ್  ।

ಶ್ರುತ್ಯಂತಗೀತವಿಭವಾಂ  ವಿರತಿಪ್ರಹೃಷ್ಟಾಂ 
ತಾಮರ್ಬುದಾಂಭಗವತೀಂ ಪ್ರಣತೋಽಸ್ಮಿ  ಭಕ್ತ್ಯಾ  ॥ ೬॥

ಅರ್ಬುದಾಂಬಾಂಪದಾಂಭೋಜಂಯಃಸ್ಮರೇನ್ ನಿಯಮಾನ್ವಿತಃ  ।
ಅನೇನಶ್ಲೋಕಷಟ್ಕೇನ   ಭವೇದ್ದೇವೀಪ್ರಸಾದಭಾಗ್   ॥

ಅರ್ಬುದಾಭಗವತೀಸ್ತೋತ್ರಮ್ 

ಇತಿ ಶ್ರೀಈಶ್ವರನಂದಗಿರಿವಿರಚಿತಂ 
ಅರ್ಬುದಾಭಗವತೀಸ್ತೋತ್ರಂ  ಸಂಪೂರ್ಣಮ್ ।

